
Tuhaqtipkaqtitauyughaq qimalik 

 

Ilingaiyarnikkut hivunighaq turaangniqaqtuq nunallani ilikkuuqtighatigut, 
havaqatigiiknikkut mamiharnikkullu 

 
IQALUIT, Nunavut (Fipyuali 24, 2012) –Taamna Makimaniq Hivunighaq:  Atauttikkut Hulitjutighaq 
Ilingaiyarnikkut tuhaqtipkaqtauhimayuq uplumi ilaupluni taavungaraaluk Ilingaiyarnikkut 
Hulitjutighatigut Hivunighami Nunavunmi.  
 
Nunavutip Ministaa Pivalliayuliqiyikkut Ingilrayuliqiyitkullu (EDT), Peter Taptuna, uanlu Nunavut 
Tunngavik Inc. (NTI) Tukliq Atannguyaa, Jack Anawak, tuhaqtipkaqtitaa hivunighaq. 
 
“Una hivunighaq pihimaqpiaqtuq nunallaaptiknit, ukunangalu tautuktuuyaaqhimayanginnit 
ihumagiyanginninlu amigaittut havattiaqpakhimayut Nunavunmiunnit ilauvaktut aipaanganip 
inungnik ilaupkainikkut havagutaani,” uqaqtuq Minista Taptuna. “Taamna Makimaniq Hivunighaq 
naunaiqtitaatigut qanuqtut huliyaaghaptikni ikayurnikkut ilikkuuqtighatigut nunallaaptikni, 
hakugigharnikkut pitjutitinik ukunani kavamatkunnit Inuit timiqutainnilu, kiuniarhimalugulu 
piqpiarutait ilinganikkut.” 
 
“Ittuq havakpiaqpakniptikni ilingaiyarnikkut una ihariaginiuyuq katipkaqtillugit Inuit atuqpaktait 
kavamaliqutait ukununga kavamaliqutinut atuqpaktavut Nunavunmi uplumi,” uqaqtuq Tuklik 
Atannguyaq  Anawak.  “Uqaqtauhimayuq uvani Makimaniq Hivunighami, mamihaqtaghavut 
pitjutigiigutit hapkunani inungni ukunanilu timiqutini kivgaqtuqpaktut inungni, atuqlutalu pitquhiptikni 
havaqatigiiknikkut ikayuqatigiiknikkullu.” 
 
Taamna hivunighaq upalungaiyaqtauhimayuq ukiuaghap Ilingaiyarnikkut Katimaniryuangani 
Iqalungni. 
 
“GN-kut havakniarhimayut piliurlutik maligaghanik atuqtipkailirnikkut tavungaaluk Ilingaiyarnikkut 
Hivunighamik havakqatigiiqatigiplugit paannavut unalu tatja havaktauliqtuq,” uqaqtuq Minista 
Taptuna. “Maligaliuqvikmi tukhirutighaq upalungaiyaqtauliqtuq ihumaliurutigiyaghaat MLAt qakugu 
uumani ukiumi.” 
 
Hivunighaq ihivriuqtauhimayuq katimaniryuap katimayiinnit paannariyauyuninlu uqarhimayullu 
havagumayamiknik hivunighaup hivulliutiyumayainnut.  Ilauyut angiqhimayut taamna Nunavut 
Katimaniryuaq Ilingaiyarnikkut tuniniaqtuq hivuliqtighanik munarittiarinirniklu uvunga Makimaniq  
 
Hivunighamut.  Hivunighaq pitquyuqlu Katimayinik aulahimmaaquplugit uqaqatigiiknirnik 
nunallaanut atuqtipkailirnikkut uuminga Makimaniq hivulliutjutighainnik.  Katimayiit katimaniaqtuq 
uumunga uvani upinngaghami. 

